
	Yangon Stock Exchange
	ဇူလိုင်လ .၂၀၂၆ | စာစဉ်.၂၁
	ရန်ကုန်စတော့အိိိပ်ချိန်းမှ ထုတ်ဝေသော သုံးလပတ်သတင်းလွှာ
	၂၀၂၆–၂၀၂၇ ဘဏ္ဍာနှစ်၊ ပထမသုံးလပတ်အတွင်း YSX ဈေးကွက် အားကောင်းစွာတိုးတက်လာ
	ရန်ကုန်စတော့အိပ်ချိန်းသို့ ပုဂ္ဂလိကသင်တန်းကျောင်းများမှ လေ့လာရေးအဖွဲ့များလာရောက်
	ACMF–ISSB Virtual Technical Training on IFRS Sustainability Disclosure Standards သို့ တက်ရောက်ခြင်း
	စာရင်းဝင်ကုမ္ပဏီများနှင့် မှတ်ပုံတင်ကုမ္ပဏီများ၏ အရေးကြီးထုတ်ပြန်ချက်များ
	ပထမလပတ်အတွင်း စတော့စျေးကွက်အခြေအနေများ
	Innovation at Work:
	၂၀၂၆–၂၀၂၇ ဘဏ္ဍာနှစ် ပထမသုံးလပတ်အတွင်း YSX ဈေးကွက်အား ကောင်းစွာ တိုးတက်လာ ၂၀၂၆–၂၀၂၇ ဘဏ္ဍာနှစ်၏ ပထမသုံးလပတ်အတွင်း ရန်ကုန်စတော့အိပ်ချိန်း(YSX)၏ ဈေးကွက်စွမ်းဆောင်ရည်မှာ အရောင်းအဝယ်ပမာဏနှင့် စျေးကွက်အရောင်းအဝယ်တန်ဖိုး (Market Turnover) တို့ ဆက်လက် တိုးတက်လာမှုကြောင့် သိသိသာသာ အားကောင်းလာခဲ့ပါသည်။ ရင်းနှီးမြှုပ်နှံသူများ၏ ယုံကြည်မှုပိုမို မြင့်တက်လာခဲ့ပြီး စာရင်းဝင်ကုမ္ပဏီအများစု၏ ရှယ်ယာဈေးနှုန်းများလည်းမြင့်တက်လာခဲ့သည်။ MTSH နှင့် FPB တို့မှာ အရောင်းအဝယ်အများဆုံး ရှယ်ယာများအဖြစ် ဆက်လက်ရပ်တည်ခဲ့ပြီး ASPGB ၏ ရှယ်ယာ ဈေးနှုန်းမှာ ၂၀၂၆ ခုနှစ်၊ ဧပြီလတွင် ကျပ် ၄၀,၀၀၀ ဝန်းကျင်ရှိခဲ့ရာမှ ၂၀၂၆ ခုနှစ်၊ ဇွန်လတွင် ကျပ် ၇၄,၀၀၀ အထိ မြင့်တက်ခဲ့ရာ ခန့်မှန်းခြေအားဖြင့် ၈၅ ရာခိုင်နှုန်း တိုးတက်ခဲ့ပါသည်။ ASPGB သည် အမြတ်ဝေစုကြေညာခြင်းနှင့် ရှယ်ယာခွဲခြမ်းစိပ်ဖြာ (Share Split) မည့်သတင်း ထုတ်ပြန်ပြီးနောက် ရှယ်ယာဈေးနှုန်းနှင့် အရောင်းအဝယ်ပမာဏ နှစ်ခုစလုံး သိသိသာသာမြင့်တက်လာခဲ့ပြီး ယင်းကုမ္ပဏီ၏ Corporate Actions များအပေါ် ဈေးကွက်၏ အပြု သဘောဆောင်သော တုံ့ပြန်မှုကို ထင်ဟပ်စေခဲ့ပါသည်။ ယေဘုယျအားဖြင့် ယခုသုံးလပတ်အတွင်း ဈေးကွက်၏ ငွေဖြစ်လွယ်မှု (Liquidity) ပိုမိုကောင်းမွန်လာခဲ့ပြီး ရင်းနှီးမြှုပ်နှံသူများ၏ပါဝင်ရောင်းဝယ်မှုနှင့် ဈေးကွက်အပေါ် ယုံကြည်မှုတို့လည်း ဆက်လက်မြင့်တက်လာခဲ့ပါသည်။
	ရန်ကုန်စတော့အိပ်ချိန်းသို့ပုဂ္ဂလိကသင်တန်းကျောင်းများမှလေ့လာရေးအဖွဲ့များလာရောက်
	Nay Linn Aung Finance & Accountancy Academy မှ ဧပြီလ (၈) ရက်နေ့တွင် သင်တန်းသား/သူ (၄၇) ဦး ပါဝင်သော လေ့လာရေးအဖွဲ့၊ ဧပြီလ (၉) ရက်နေ့တွင် သင်တန်းသား/သူ (၄၅) ဦး ပါဝင်သော လေ့လာရေးအဖွဲ့၊ STI Myanmar College မှ သင်တန်းသား/သူ (၅၁) ဦး ပါဝင်သော လေ့လာရေးအဖွဲ့နှင့် Myanmar Imperial College မှ သင်တန်းသား/သူ (၅၉) ဦး ပါဝင်သော လေ့လာရေးအဖွဲ့ တို့သည် ၂၀၂၆ ခုနှစ်၊ ဧပြီလနှင့် ဇွန်လ များတွင် ရန်ကုန်စတော့အိပ်ချိန်းသို့ လေ့လာရေးခရီး လာရောက်ခဲ့ကြပါသည်။ အဆိုပါ ခရီးစဉ်များအတွင်း ရန်ကုန်စတော့အိပ်ချိန်းမှ လုပ်ငန်းပိုင်းဆိုင်ရာအရာရှိချုပ် ဦးမင်းသူမှ “Overview of Capital Market” ခေါင်းစဉ်ဖြင့် အရင်းအနှီးဈေးကွက်ဆိုင်ရာ သိကောင်းစရာများနှင့် စတော့ရှယ်ယာ များ မည်ကဲ့သို့ ရောင်းဝယ်ကြသည်များကို ရှင်းလင်းပို့ချ အသိပညာ မျှဝေ ပေးခဲ့ပါ သည်။ တက္ကသိုလ်များနှင့် ပုဂ္ဂလိကပညာရေးသင်တန်းကျောင်းများ၏ လေ့လာ ရေးခရီးစဉ်များကို ရန်ကုန် စတော့အိပ်ချိန်းမှ လက်ခံ ဆောင်ရွက်ပေးလျက် ရှိပြီးလေ့လာရေးလာရောက်လိုပါက ရုံးချိန်အတွင်း ဖုန်း (၀၁-၈-၃၇၁ ၂၇၄) သို့ ဆက်သွယ်စုံစမ်း မေးမြန်းနိုင်ပါသည်။
	ACMF–ISSB Virtual Technical Training on IFRS Sustainability Disclosure Standards သို့ တက်ရောက်ခြင်း ASEAN Capital Markets Forum (ACMF) ၏ Disclosure Working Group နှင့် International Sustainability Standards Board (ISSB) တို့ ပူးပေါင်းကျင်းပသည့် ACMF–ISSB Virtual Technical Training on IFRS Sustainability Disclosure Standards ကို ၂၀၂၆ ခုနှစ်၊ မေလ ၂၀ ရက်နေ့တွင် Virtual စနစ်ဖြင့် ကျင်းပခဲ့ပါ သည်။ အဆိုပါသင်တန်းသို့ ရန်ကုန်စတော့အိပ်ချိန်းမှ အကြီးတန်း အရာရှိများ အွန်လိုင်းမှတဆင့် တက်ရောက်ခဲ့ကြပြီး ကမ္ဘာလုံးဆိုင်ရာ Sustainability Disclosure ဆိုင်ရာ တိုးတက်မှုများ၊ ISSB ၏ လုပ်ငန်းအစီအစဉ်များနှင့် IFRS Sustainability Disclosure Standards အကောင်အထည်ဖော်ရေးဆိုင်ရာ နောက်ဆုံးဖြစ်ပေါ် တိုးတက်မှုများကို လေ့လာခဲ့ကြပါသည်။ အဆိုပါသင်တန်းသည် Sustainability Reporting ဆိုင်ရာ အသိပညာနှင့် နားလည်မှုကို ပိုမိုမြှင့်တင်ပေးပြီး ASEAN အရင်းအနှီးဈေးကွက်များတွင် ISSB Standards များကို တစ်ပြေးညီ အကောင်အထည်ဖော်နိုင်ရေးကို အထောက်အကူပြုရန် ရည်ရွယ်၍ ကျင်းပခဲ့ခြင်းဖြစ်ပါသည်။

	ဧပြီ-မေ-ဇွန်-၂၀၂၆

	FMI • စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ      ထုတ်ပြန်ကြေညာခြင်း • နှစ်ပတ်လည်အစီရင်ခံစာအားထုတ်ပြန်ကြေညာခြင်း
	MTSH •  စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ      ထုတ်ပြန်ကြေညာခြင်း •  ဘဏ္ဍာရေးရှင်းတမ်းများထုတ်ပြန်ကြေညာခြင်း
	MCB • ဘဏ္ဍာရေးရှင်းတမ်းများထုတ်ပြန်ကြေညာခြင်း • စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ     ထုတ်ပြန်ခြင်း FPB •  ဆုကြေးရှယ်ယာ ခွဲဝေခြင်းကို အသိပေးကြေညာခြင်း  •  ဘဏ္ဍာရေးရှင်းတမ်းများထုတ်ပြန်ကြေညာခြင်း • စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ    ထုတ်ပြန်ကြေညာခြင်း TMH •  ဘဏ္ဍာရေးရှင်းတမ်းများထုတ်ပြန်ကြေညာခြင်း •  စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ      ထုတ်ပြန်ကြေညာခြင်း                                                                  AMATA • အဋ္ဌမ အကြိမ်မြောက် နှစ်ပတ်လည် အထွေထွေအစည်းအဝေး     ကျင်းပမည့်ရက် ကြိုတင်အသိပေးကြေညာခြင်း • အစုရှယ်ယာရှင်များသို့ အသိပေးအကြောင်းကြားခြင်း  • အဋ္ဌမ အကြိမ်မြောက် နှစ်ပတ်လည် အထွေထွေအစည်းအဝေး    ဖိတ်ကြားလွှာ   MAEX • ဘဏ္ဍာရေးရှင်းတမ်းများထုတ်ပြန်ကြေညာခြင်း
	MADPL • ခေတ်မီသိုလှောင်ရုံတည်ဆောက်ပြီးစီးမှုအခြေအနေများအား    ကြေညာခြင်း    •ခေတ်မီသိုလှောင်ရုံဖွင့်ပွဲအခမ်းအနားအားအသိပေးကြေညာခြင်း • ဘဏ္ဍာရေးရှင်းတမ်းများထုတ်ပြန်ကြေညာခြင်း • စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ      ထုတ်ပြန်ကြေညာခြင်း ASPGB • နဝမအကြိမ်မြောက် နှစ်ပတ်လည် အထွေထွေအစည်းအဝေး     ဖိတ်ကြားလွှာ  • ဘဏ္ဍာရေးရှင်းတမ်းများထုတ်ပြန်ကြေညာခြင်း • စီမံခန့်ခွဲရေးအဖွဲ့၏ဆွေးနွေးချက်နှင့်လေ့လာသုံးသပ်ချက်များ     ထုတ်ပြန်ကြေညာခြင်း • အထူးအထွေထွေ အစည်းအဝေး ဖိတ်ကြားခြင်း

